
Tunay na si Allah ay umiibig na isagawa ang mga
pagluluwag Niya gaya ng pagkaibig Niya na isagawa
ang mga paghihigpit Niya."}

Ayon sa Anak ni Abbas (malugod si Allah sa kanilang dalawa) na nagsabi: {Nagsabi ang
Sugo ni Allah (basbasan siya ni Allah at pangalagaan): "Tunay na si Allah ay umiibig na
isagawa ang mga pagluluwag Niya gaya ng pagkaibig Niya na isagawa ang mga
paghihigpit Niya."}

[Tumpak] [Nagsalaysay nito si Imam lbnu Hibban]

Nagpapabatid ang Propeta (basbasan siya ni Allah at pangalagaan) na si Allah ay umiibig na
isagawa ang mga pagluluwag Niya na isinabatas Niya kabilang sa mga pagpapagaan sa mga
patakaran at mga pagsamba at pagpapadali sa mga ito sa naatangan ng tungkulin, dahil sa
isang maidadahilan gaya ng pagpapaiksi ng salah at pagsasama ng mga ito sa sandali ng
paglalakbay. Siya ay umiibig din na isagawa ang mga paghihigpit Niya kabilang sa mga
bagay na kinakailangan dahil ang pag-uutos ni Allah kaugnay sa mga pagluluwag at mga
paghihigpit ay iisa.

